Nekazaritzako elikagaien sektorea 2010ean Nafarroako ekonomiaren bikoitza baino gehiago hazi zen 

Sanzberro kontseilariak sektorearen dinamismo inbertsiogilea nabarmendu eta Nafarroako Gobernuaren laguntzetan 2011n izango diren berrikuntzak iragarri ditu

Nafarroako nekazaritzako elikagaien sektorea 2010ean Nafarroako ekonomia osoaren bikoitza baino gehiago hazi zen (%2,6 eta %1,2, hurrenez hurren). Merkataritza balantza positiboa izan zuen, eta estaldura tasa urtebetean 23 puntu igo da. Nafarroako Gobernuak aurreko urteetan babestutako inbertsioek, indarrean jartzen direnean, 787 lanpostu sortzea eta balio erantsi gordina 40 milioi euro handitzea ekarriko dute. Gobernuak azken urtean 80 nekazari gazte ere babestu ditu.

Horiek izan dira Begoña Sanzberro Iturriria Landa Garapeneko eta Ingurumeneko kontseilariak gaur goizean eskaini dituen datu batzuk. Kontseilariak nekazaritzako elikagaien sektorearen egoerari buruzko ikuspegia aurkeztu du, batez ere dinamismo inbertsiogileari dagokionez. Horrez gain, Nafarroako Gobernuak aurtengo urterako dituen laguntzen berrikuntzak aurreratu ditu. Kontseilariak alboan izan du Jesús María Echeverría Landa Garapeneko zuzendari nagusia.

2011n, Nafarroako Gobernuak nekazaritzako elikagaien sektoreari 53,5 milioi euro ematea aurreikusi du, hau da, iaz emandako laguntzak baino %11,62 gehiago. Kopuru osotik 31,3 milioi nekazaritza eta abeltzaintza ustiategietara bideratuko dira, eta 22,2 milioi nekazaritzako elikagaien industriara. Inbertsiorako laguntza ildo guztiak irekita daude eta sortzen diren inbertsio ekimen pribatuen %100 laguntza publikoekin babestea bermatzen da. Laguntzak modu indibidualizatuan emango dira, eta horrek bermatzen du espediente guztiak artatuko dituztela.

Nafarroako nekazaritzako elikagaien sektorea 2010ean Nafarroako ekonomia osoaren bikoitza baino gehiago hazi zen (%2,6 eta %1,2, hurrenez hurren). Merkataritza balantza positiboa izan zuen, eta estaldura tasa urtebetean 23 puntu igo da. Nafarroako Gobernuak aurreko urteetan babestutako inbertsioek, indarrean jartzen direnean, 787 lanpostu sortzea eta balio erantsi gordina 40 milioi euro handitzea ekarriko dute. Gobernuak azken urtean 80 nekazari gazte ere babestu ditu.

Horiek izan dira Begoña Sanzberro Iturriria Landa Garapeneko eta Ingurumeneko kontseilariak gaur goizean eskaini dituen datu batzuk. Kontseilariak nekazaritzako elikagaien sektorearen egoerari buruzko ikuspegia aurkeztu du, batez ere dinamismo inbertsiogileari dagokionez. Horrez gain, Nafarroako Gobernuak aurtengo urterako dituen laguntzen berrikuntzak aurreratu ditu. Kontseilariak alboan izan du Jesús María Echeverría Landa Garapeneko zuzendari nagusia.

2011n, Nafarroako Gobernuak nekazaritzako elikagaien sektoreari 53,5 milioi euro ematea aurreikusi du, hau da, iaz emandako laguntzak baino %11,62 gehiago. Kopuru osotik 31,3 milioi nekazaritza eta abeltzaintza ustiategietara zuzenduko dira, eta 22,2 milioi nekazaritzako elikagaien industriara. Inbertsiorako laguntza ildo guztiak irekita daude eta sortzen diren inbertsio ekimen pribatuen %100 laguntza publikoekin babestea bermatzen da. Laguntzak modu indibidualizatuan emango dira, eta horrek bermatzen du espediente guztiak artatuko dituztela. Hauek dira 2011rako laguntzen berrikuntza nagusiak: 

• Nekazaritzako elikagaien industrietara bideratutako laguntzei dagokienez, diru-laguntza handitu egingo da Nafarroan kokatzen diren planta berrietarako eta berrikuntzan, nazioartekotzean eta CO2 murriztean ahaleginak egiten dituzten enpesetarako laguntzak handituko dira.

• Nekazaritza ustiategietan, diruz laguntzeko moduko gehiengo zenbatekoen moduluak gaurkotu egin dira, merkatuko prezioetara egokituz, eta krisiaren aurkako neurri bat abian jarri da, hobekuntza planak gauzatzea eta diru-laguntzen ordainketa bizkortzeko, 2011ren osteko urtekoen kargura emandako diru-laguntzen ordainketak aurreratuz.

Nekazaritzako elikagaien sektorea 2010ean
Sanzberro kontseilariak nekazaritzako elikagaien sektorearen 2010eko egoera ekonomikoari buruz eskainitako datu esanguratsuenak hauek izan dira:

- Hazkundea. Nekazaritzako elikagaien sektorea 2010ean Nafarroako ekonomia osoaren bikoitza baino gehiago hazi zen: %2,6 nekazaritzako elikagaien sektorea eta %1,2 Nafarroako ekonomia. Espainiako ekonomiak %0,1eko atzerapena izan zuen aldi berean. Nafarroan sektorearen hazkundea etengabea izan da, baita krisi ekonomikoaren aldian ere; 2009an %2,2 hazi zen.

- Merkataritza balantza. Nafarroako nekazaritzako elikagaien sektoreak merkataritza balantza positiboa du eta estaldura tasa 23 puntu handitu da aurten. Nafarroak hirugarren herrialdeetara produktu gehiago esportatzen ditu inportatu baino. Errealitate hori aldatu egin da azken sei urteetan. 2004an estaldura tasa %90,9 izan zen. Hau da, Nafarroak kanpoan elikagai gehiago erosten zituen saldu baino. 2010ean estaldura tasa %171,3koa zen. Balio absolutuetan, Nafarroak 396 milioi euroko balioarekin jakiak erosi zituen eta 679 milioi euroko balioarekin saldu zituen.

- Enplegua. Sektoreak egonkor eutsi dio. Nekazaritzako elikagaien industrietan 14.000 langile inguru daude. Nekazaritza eta abeltzaintza ustiategietako lana kuantifikatzeko zaila da, denbora partzialeko enplegu asko dago eta. Urteko lan unitateetan (ULU) neurtuta, lehen sektoreko enplegua urtebetean 17.000 ULUtik 21.000ra hazi da.
- Inbertsioak. Nafarroako nekazaritzako elikagaien sektoreak oso aktiboa izaten jarraitzen du. 2010ean 261,6 milioi euro inbertitu ziren ekimen publikoaren eta pribatuaren artean. Nafarroako Gobernuak inbertsio horien %25 sustatu ditu (63 milioi euro) Gainerako inbertsioaren %75 (198,6 milioi euro) nekazaritzako elikagaien industriak eta nekazaritza ustiategiek sustatu dute eta, horretarako, horiek 51,9 milioi euroko laguntza jaso dute. Oro har, Nafarroako Gobernuaren injekzio ekonomikoak (inbertsio zuzena + laguntzak) %6 egin du gora, eta inbertsio pribatuak %12 egin du behera. Izan ere, nekazaritzako elikagaien industrietan inbertsio txikiagoa egin da (143,6 milioi euro 2009an eta 104 milioi euro 2010ean). Industria inbertsiogile gehiago daude (84 2010ean eta 55 2009an), baina inbertsio txikiagoak egin dituzte. Horren aurrean, abeltzaintzako nekazaritza ustiategietan inbertsioak gora egin du, %85 (23 milioi euro 2009an eta 42,7 milioi 2010ean).

Nafarroako Gobernuaren zuzeneko inbertsioak 2010ean
Nafarroako Gobernuak nekazaritzako elikagaien sektorean inbertitutako 63 milioiak hiru bloke handitan zatitu dira: Nafarroako Ubideko Inguru Ureztagarria, Nekazaritzako Elikagaien Hiria eta nekazaritza eta abeltzaintza azpiegitura ugari.

Nafarroako Ubideko inguru ureztagarriak 40 milioi euroko inbertsioa jaso du, eta aurten ere, inbertsio publiko gehien jaso duena izan da. Inguru ureztagarriko bi faseetako lehenengoa amaitu da: Pitillasera iritsi dira eta une honetan 22.300 hektarea baino gehiago ubideko urarekin ureztatu daitezke.

Tuterako Nekazaritzako Elikagaien Hiriko inbertsioa 4 milioi eurokoa izan da. 2010ean Negozioen Zentroa eta azpiegitura erkideen sarea amaitu ziren, eta azpiegitura horretan ezarritako enpresek errendimendu osoan lan egin dezakete. Une honetan 9 enpresa ezarrita daude, eta beste 9 laster ezarriko dira.

Nekazaritza eta abeltzaintza azpiegituretan egindako inbertsioa 19 milioi eurokoa izan da, lan hauetan banatuta: Corteseko ureztaketa modernizatzea (9 milioi), ureztaketa ezartzea Erriberrin, Artaxoan, Berbintzanan, Faltzesen eta Caparroson (4.9 milioi), lehorreko lurretan lursailak pilatzea Mendabian eta Ustaizen, besteak beste (3.3 milioi), eta abeltzaintzako azpiegitura txiki ugari, besteak beste, Ultzamako biogas planta (1,7 milioi).

Inbertsio pribatua 2010ean
Nekazaritzako elikagaien sektoreko ekimen pribatuak 198,6 milioi euro inbertitu zituen 2010ean; horietatik 124,4 milioi nekazaritzako elikagaien industriek egindako inbertsioak izan ziren, eta 74,2 milioi, nekazaritza eta abeltzaintza ustiategiek egindakoak. Inbertsio pribatu horiek guztiek Nafarroako Gobernuaren diru-laguntzak izan zituzten, 51,9 milioi euro guztira.

Nekazaritzako elikagaien industrian, 87 etxek inbertsioak egin dituzte. Horietatik 73 ETEak ziren eta 14 industria handiak. Inbertsio horiei esker 13 ekoizpen planta berri instalatu ziren eta 787 lanpostu sortu ziren. Horiek 40 milioi euroko ekarpena egin zioten Nafarroako ekonomiari. Fruituen eta barazkien sektorea eta haragien sektorea dinamikoenak izan dira, eta administrazio publikoetatik inbertsio horiei emandako batez besteko diru-laguntza %16,4 izan da.

Nekazaritza eta abeltzaintza ustiategietan, inbertsioak %85 hazi dira aurreko urtearekin alderatuta, batez ere Nafarroako Ubidearen bultzadari esker. Inbertitutako diruaren %65 inguru behartsuetan edo mendi inguruetan kokatutako ustiategietara bideratu da, eta horri esker, 80 nekazari gazte ezarri dira. Nafarroako Gobernuaren batez besteko diru-laguntzak %42,5 izaten jarraitu du.

